
Lokeshvara Stotram

లోకేశ్వరస్తోత్రమ్

నానాకృతిం సుకృతినం జగతః శరణ్యం లోకేశకేశవహరాత్మధరైరవశ్యమ్  ।
సంసారసాగరతరం కమలాయతాక్షం శ్రీలోకనాథవిబుధం  శుభదం భజామి ॥ ౧॥
రక్షాకరం సకలభీతివతాం జనానాం వామాననం కనకకుణ్డలచారుకర్ణమ్   ।
గ్రైవేయకాదిమణికాభరణేన  శోభం శ్రీలోకనాథవిబుధం  శుభదం భజామి ॥౨॥
భక్త్యా నతస్య మనుజస్య విపద్విరామం స్వర్గాపవర్గఫలదం   వరదం దయాలుమ్ ।
దేవాధిదేవమమరం జినసఙ్ఘవన్తం   శ్రీలోకనాథవిబుధం  శుభదం భజామి ॥ ౩॥
సన్తప్తరూపతిలకం  తిలకం సురాణాం రత్నాకరం కనకకున్తకశోభహస్తమ్ ।
భ్రాజిష్ణుమాభరణధారణదిక్ప్రదం   తం శ్రీలోకనాథవిబుధం  శుభదం భజామి ॥ ౪॥
దుర్గన్ధదుర్గతిహరం    దురితాపహారం దుర్భిక్షనాశకరణం కరుణాకరం తమ్ ।
విద్యాప్రదం  గుణనిధిం శుభశుద్ధదేహం  శ్రీలోకనాథవిబుధం  శుభదం భజామి ॥ ౫॥
ఇత్థం  వరం సకలభూతగణాధినాథం త్రైలోక్యనాథమమరైరపి   వన్ద్యమానమ్  ।
ఏవం క్వచిద్ రథవరే సుఖసంప్రవిష్టం   శ్రీలోకనాథవిబుధం  శుభదం భజామి ॥౬॥
యక్షాదికిన్నరనరైర్మునిభిశ్చ  నాగైర్విద్యాధరైః   సురగణైర్దనుజైః    పిశాచైః  ।
సర్వోపకారనమితం పుటితా గ్రహస్తైః   శ్రీలోకనాథవిబుధం  శుభదం భజామి ॥ ౭॥
గన్ధాదిచన్దనయుతం   మృగనాభిభిశ్చ కర్పూరకుఙ్కుమవరైర్హరిచన్దనైశ్చ     ।
తస్యానులేపనకృతేన సుశోభితాఙ్గం  శ్రీలోకనాథవిబుధం  శుభదం భజామి ॥౮॥
రోగాదినాశనకరం భజతాం సునామ శోకాదిదుఃఖహరణం సుఖచిన్తనీయమ్ ।
పీయూషతుల్యవచనం మృదుజాతగాత్రం  శ్రీలోకనాథవిబుధం  శుభదం భజామి ॥౯॥
ఆజానులమ్బితకరం గజరాజమధ్యం సౌన్దర్యకుణ్డశిఖరం   స్ఫటికాభదన్తమ్ ।
అత్యన్తసున్దరతనుం  శుభలక్షణాఙ్గం  శ్రీలోకనాథవిబుధం  శుభదం భజామి ॥ ౧౦॥
యే లోకనాథస్య సదా సురభ్యం స్తోత్రం  పఠిష్యన్తి జనా సభావాః ।
శ్రీలోకనాథోఽపి  తదీప్సితార్థం  స్వహస్తగ్రస్తస్త్వరితం    దదాతి ॥ ౧౧॥

ఇతి శ్రీలోకేశ్వరస్తోత్రం   సమ్పూర్ణమ్  ॥

Lokeshvara Stotram

pdf was typeset on March 8, 2025

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

